Nafarroako Parlamentuko Mahaiak, 2014ko apirilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Osasuneko Batzordean Nafarroako Ospitaleguneko garbiketa zerbitzuari buruz onetsi zen mozioa betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduaren babesean, honako galdera hau egin dio Osasuneko kontseilari Marta Vera Janín andreari, Osasun Batzordean ahoz erantzun diezaion:

Orain dela gutxi, Osasun Batzordeak mozio bat onetsi du Nafarroako Ospitaleguneko garbiketa zerbitzuari buruz, Nafarroako Gobernua premiatzen duena:

– Tinko berma dezan egun dagoen Nafarroako Ospitaleguneko garbiketa zerbitzu publikoari eutsiko zaiola.

– Garbiketa zerbitzu publikoko lanpostu guztiei euts diezaien. 

– Oraindik inauguratu ez diren C Pabiloiaren eta Larrialdietako eraikinaren garbiketarako kontratua bukatzen denean, Administrazio Publikoaren menpeko langileek egin ditzaten aipatu eraikin edo eremuen garbiketa-lanak.

– Halaber, Nafarroako Parlamentuak onartezintzat jotzen du garbiketa zerbitzu publikoan behin-behineko lanpostuen tasa % 85ekoa izatea, eta Nafarroako Gobernua premiatzen du enplegu eskaintza publiko bat egin dezan, lanpostuak eta langileen egoera egonkortze aldera.

Nafarroako Gobernuak ba al du asmorik mozio hori betetzeko? Baiezkoan, zer neurri hartuko ditu horretarako?

